
Kaupapa Mahere
Subject Overview:

Te Taumata i Te  
Marautanga o Aotearoa
NZ Curriculum Level:

Wheako Whakaakoako
In this unit you are learning:

Ko tā tēnei wāhanga mahi he titiro ki te whenua hei taonga, he titiro 
hoki ki te tangata whenua e pāngia tonutia ana ‘e te pakanga, e te 
raupatu, e te tāmitanga. Ko tōna aronga tahi he tūhono ki te whenua mā 
ngā kōrero iwi taketake. Ko tā tēnei akoranga he tātari i ngā Pakanga 
Whenua o Aotearoa; ka titiro ki ngā tāngata whai wāhi nui, pērā i a rātou 
i whakakanohi ai i te Karauna, i ngā poropiti Māori, hoki. Ka tirohia ngā 
mahi a ētahi ringa toi pērā i a Taika Waititi, i a Banksy, e whakamahi nei i 
te pakiwaitara hei kawe i ngā puakitanga tōrangapū; ka whakamahia te 
ataata, te pūhohe, te kupu kōrori, te whakatakē, hei hanga i ngā mahi toi 
‘tauākī’.

Ngā Whāinga Paetae
Achievement Objective(s):

 3 UC – Kia Mārama ki ngā Toi Ataata e ai ki tōna Horopaki  

• He aha te pūtake o ngā mea me ngā ataata nō ngā ahurea o mua, o 
nāianei hoki, ka tautohu ai ngā horopaki i hangaia ai, i mātakihia ai,  
i matapoporetia ai.  

 3 PK – He Whakawhanake i te Mātauranga Ā-Ringa

• Whakamātauria ētahi tikanga mahi-toi; whakamahia ngā rauemi me 
ngā hātepe hei whakaatu i te mōhiotanga ki ngā āhuatanga toi me 
ngā mātāpono toi.  

 3 DI – He Whakawhanake i te Ariā 

• Whakawhanakehia, whakamātauria anō ngā ariā ataata hei urupare 
ki ētahi whāinga, ētahi tirohanga, te pohewatanga hoki, e ai ki te 
rangahau o ngā mahi a ngā ringa toi.  

 3 CI – Whakawhiti Kōrero, Kimi Tikanga 

• Whakaahuatia ngā kōrero e pā ana ki ā rātou mea, ki ā rātou ata ake, 
ki ngā ata a ētahi atu, hoki.

Ngā Pūkenga Matua
Key Competencies:

 3 He whakahaere whaiaro
 3 He whakawhanaunga

• Te whai wāhi me te whakatakoto whakaaro
 3 He whakaaro
 3 He whakamahi i te reo, i te tohu, i te tuhinga

6-8

Ko Au te Whenua ko te Whenua ko Au

Kua whakaputaina tēnei rauemi matihiko e Toi o Tāmaki rāua ko Te Rūnanga Hautū Mātauranga Toi o Aotearoa (ANZAAE), 
2022. Manatārua: mahi toi © e ai ki ngā kupu tāpiri; tuhinga © e ai ki ngā kupu tāpiri, nā Toi o Tāmaki. rānei.

Rauemi Toi:
Materials:

• He pukapuka huahua A4, he pepa rānei
• He pene rākau, he pene, he pene rākau whaikano,  

he pene rākau waikano
• He paraihe peita wai
• He kape o ngā moni pepa o Aotearoa
• He pene tāmau
• He taupānga hoahoa, e.g. Illustrator, Photoshop, Procreate

Rauemi, Putunga Kōrero  
(pukapuka, rauemi ipurangi)
Resources and Material 
(books, websites, etc.):

Toi Tū Toi Ora: Toi Māori o Nāianei, Auckland Art Gallery Toi o Tāmaki

Kimihia ētahi anō rauemi i roto i ‘Te Raupapa Ako’ kei raro iho nei.

Horopaki me ngā Uara:
Context and Values:

He akoranga ā-horopaki:

 3 He hitori Māori – he tātari i Ngā Pakanga Whenua
 3 Ngā kōrero ā-iwi, ngā kōrero ā-hapū – he tirotiro ki te rangatira 

o mua, ki te rangatira o nāianei, te pānga o te raupatu me Ngā 
Pakanga Whenua ki a rātou

 3 Ko ngā kokoraho raupatu a te iwi, a te hapū, e hāngai ai ki te  
Tiriti o Waitangi

 3 Ko te kaikiri huri noa i te ao – He Aha te Mea Nui o te Ao
 3 Ngā pānga ohaoha, ngā pānga pāpori – whai rawa, whai mana

Ngā Uara:

• Te Kounga
• Te whakahoutanga, te pakirehua, te hiamōhio
• Rerenga Kētanga

 3 Te pono me te whakaute
 3 Te mana taurite

• Toitū te hauropi
 3 Te Hapori me te whai wāhi

https://www.aucklandartgallery.com/toi-tu-toi-ora-contemporary-maori-art

Te Tiriti o Waitangi
The Treaty of Waitangi:

‘Ko to maumahara kore ki ngā whakapapa o ōu mātua tīpuna, e rite ana ki te 
pūkaki awa kāore ōna hikuawa, ki te rākau rānei kāore ōna pukiaka’
‘To forget one’s ancestors is to be a brook without a source, a tree without 
roots; know where you come from.’

—Te Wharehuia Milroy

He tīpakonga nō te ‘Treaty of Waitangi’, Te Ara:
 
Te whenua Māori
Kāore ngā kāwanatanga o te wā i paku aro atu ki ngā kupu o te Tiriti i oati ai 
ki te tiaki i te whenua Māori. Tae rawa atu ki te tau 1870, kua tata te katoa o 
Te Waka-a-Māui kua mōriroriro i te Māori. Ko tā te Native Land Court (whai 
muri ake, ko te Māori Land Court te ingoa) he panoni i te mana o ngā whenua 
Māori, kia whai mana te pepa a te Karauna, nā reira i māmā ake ai te hoko 
whenua. Tae rawa atu ki ngā tau 1890, e rua ngā hautoru o Te Ika-a-Māui 
kua mōriroriro, ka mōriroriro haere ake nei i ngā rautau tekau mā iwa me te 
rua tekau.

Te Kīngitanga
I ngā tekautau 1840 me te 1850, ka horapa haere te whakanoho 
whenua a te Pākehā, ka ponguru ngā raruraru, mō te whenua te take. Ka 
whakakahangia ngā rūnanga o tēnā iwi, o tēnā iwi. I te rohe o Waikato ka 
whakatōpūhia ngā iwi o Tainui, ka karangahia ētahi iwi nō rohe kē.  I te tau 
1858, ka whakatūria a Te Wherowhero nō Tainui, hei upoko o taua rōpū, 
ka tapaina ai ko Pōtatau; ko ia te Kīngi Māori tuatahi tonu. Ko te kaupapa o 
te Kīngitanga, he pupuri i te whenua, he aukati i te hoko whenua.  Ki tā te 
Kīngitanga, e taea ai te Kīngi Māori me te Kuini nō Ingarangi.

Kei roto i tēnei wāhanga mahi, he aro atu ki ngā ‘P’ e toru o te Tiriti o 
Waitangi: Mahi Tahi (Partnership), Whai Wāhi (Participation), Whakahaumaru 
(Protection). Ko tā te ākonga he whakamahi i te tirohanga ataata, auaha, hei 
matapaki, hei tātari, hei kimi māramatanga i ēnei kaupapa e toru. 

Ka wānangahia e ngā ākonga ngā urupounamu matua hei whakapakari i tō 
rātou māramatanga ki te kaupapa nei. He urupounamu pēnei i ēnei: 

• Ka pēhea e tūhonotia ai te hapū/iwi ki te whenua, e te Mahi Tahi, te Whai 
Wāhi, te Whakahaumaru?  

• He aha ngā kōrero a ōku hapū/iwi mō te raupatu, mō te whakanōhia 
whenua e te Pākehā? 

• He aha hei mahi māku ki te whakahaumaru i te whenua o ōku hapū/iwi? 
• He aha hei mahi māku kia horapa ai ngā kōrero mō te whenua o ōku 

hapū/iwi? 
• Kua pāngia ōku whakaaro mō te whenua e ēnei akoranga?

https://teara.govt.nz/en/treaty-of-waitangi/page-4

Ngā Pūkenga Ako Matua / 
Ngā Pūkenga Whakawhiti 
Key Learning Competencies/
Transferable Skills:

He whakaaro: 
Ka mahi ana i te toi, ka pakari haere te whakaaro me te reo matatini o te 
ākonga e whakawhiti whakaaro ana, e tātari ana i te kaupapa o taua toi. 
Ko tā te hanga mahi toi he whakaara i te whakaaro, i te pakirehua, i te 
huritao, i te tātari, i te whakatau, i te hanga auaha.

He whakawhanaunga: 
Mā te mahitahi toi, mā te whakawhiti whakaaro, mā te mōhio ki 
te horopaki pāpori kei muri i te mahi a te ringa toi, e kitea ai te 
whakawhanaungatanga i roto i te toi ataata.

Te whakahaere whaiaro: 
Ka mahi toi hei whakaputa whakaaro, hei urupare rānei ki tētahi kaupapa, 
ki tētahi take pāpori, me mātua mōhio te ākonga ki te horopaki pūtake, 
ki te horopaki o taua mahi, hoki. Ko te whakahaere whaiaro he wāhanga 
nui – ko te mārama ki te hira o tōna mōhiotanga ake, ko te mārama ki 
tōna tirohanga e tāraihia ana e tōna horopaki ake, e tōna wheako, he 
āhuatanga motuhake.

Ngā Hononga ki Ērā Atu  
Wāhanga Ako
Cross-Curriculum Links:

Ngā Tikanga ā-Iwi: 
Te hitori Māori, te hītori ā-ao. 

Mātai Matawhenua: 
Ngā whenua raupatu o Aotearoa.  

Te ao haka: 
Te mārama ki te mahi haka. 

Te reo ataata: 
He whakamahi i te reo ataata i akohia ai i te hātepe mahi-toi. 

Te reo Māori: 
He mōhio ki te whakataukī, ki te waiata, ki te pūrākau o Aotearoa e hāngai 
ana ki tēnei kaupapa.

Te Mahere Ako
Teaching and Learning Plan: 

Koronga Ako
Learning intentions:  

Ko tā te ākonga he ako i te hītori me ngā kōrero mō te whenua e hono ai 
tōna kura, te hapori, ngā hapū, te iwi o reira.  

Ka mārama haere te ākonga ki te hītori ahurei o Aotearoa me te pānga o 
taua hītori ki te tangata whenua i tēnei wā tonu.   

Ko tā te ākonga he tirotiro, he urupare ki ngā mahi a ngā ringa toi nō 
Aotearoa nei, nō tāwāhi hoki, e whakamahi nei i ngā kōrero hei whakatau 
i te horopaki, i te hātepe o ā ratou mahi toi. 

Ko ta te ākonga he tūhura, he tātari, he whakawhiti whakaaro toi i runga 
i te mōhio ki ngā momo huarahi hei whakapuaki i te tuakiri, i te ahurea, 
i te whakapapa, i te ariā, i te kare ā-roto, i te wairua, i te whakapono, i te 
tirohanga tōrangapū, i te tirohanga waiaro hoki. 

Aromatawai
Evidence of success:

Ko tā te ākonga he whakamahi i ngā hātepe mahi toi auaha hei urupare 
ki tāna pakirehua ake, i runga i te horopaki e hāngai ana ki te raupatu.  

Ka hangaia tētahi kōpaki tānga pakirehua e whakaatu nei i te pānga o 
ngā ringa toi nō Aotearoa, nō whenua kē hoki, ki tāna mahi toi ake.  

Kua tuwhera ki ngā momo mahi pērā i te moni pepa hanga-matihiko, i te 
pānui whakatairanga pūhohe hanga-matihiko, i te mahi rawatoi tini rānei. 

Te Raupapa Ako 
Teaching and  
Learning Sequence:
    
 

Mahi Kotahi: Raupatu (Local)

He Kupu Whakataki i Ngā Pakanga Whenua o Aotearoa.  

Kōhia ngā whitiata, ngā tuhinga, ngā rauemi reo ataata hoki, hei 
whakapiki i te māramatanga ki tēnei mea te Raupatu, me tōna toitū i te 
hītori o Aotearoa.  

Wānangahia, tuhipokangia, whakaotia ngā rau mahi mō ngā take 
raupatu e hāngai ana ki te whenua e honotia ai te kura, te hapū, te iwi. 

Wānangahia Te Tiriti o Waitangi.

Tirohia te mahi a ngā ringa toi (ataata, puoro, whakaari) o Aotearoa e 
whakamahi nei i ā tātou kōrero hītori hei whakaatu, hei whakapuaki i ō 
rātou whakaaro mahi toi.  

He Mahi Reo Ataata

Mātakihia ngā whitiata haka, puoro hoki, mā tēnā huarahi, mā tēnā 
huarahi:

1. Whakarongo ki te waiata (he oro anake)
Ko tā te ākonga he tuhituhi i tētahi rārangi kupu e tautohu ana i te 
kaupapa o te waiata.  Ka whakarongo anō te ākonga, he tā i ngā 
tohu kē hei whakaatu i te kaupapa o te waiata. 

2. Mātakihia te whitiata, kāore he oro (ata anake)
Ko tā te rārangi kupu, rārangi tohu a te ākonga, he whakaata i te 
whitiata i mātakihia ai?

3. Mātakihia te whitiata, e rangona ai te oro, e kitea ai ngā ata 
Kimihia ngā tohu, ngā ata, ngā tae, ngā pānga motuhake, e 
whakamahia ana hei tautoko i ngā kupu. Ko tā te ākonga he tūhono 
i āna tohu, i āna kupu ki te whitiata?  He aha ētahi anō tohu, kupu 
rānei, hei tāpiri māna? 

4. Mātakihia te whitiata, e rangona ai te oro, e kitea ai ngā ata me ngā 
whakapūaho katia.

Honoa ngā rautaki reo matatini e whā hei whakamārama i te 
whakaaro o te ringa toi. 

Ko tā te ākonga he kimi i te huarahi hei whakauru i aua rautaki ki roto 
i āna mahi-toi. 

Hoki atu ki ngā hononga ki Te Tiriti o Waitangi, wānanga ai i 
ngā P e toru: Mahi Tahi (Partnership), Whai Wāhi (Participation), 
Whakahaumaru (Protection).

Whakamahia ngā pātai e whai ake nei hei whakarewa i te ohia, i te tā 
pikitia. 

• Ka pēhea e tūhonotia ai te hapū/iwi ki te whenua, e te Mahi Tahi, 
te Whai Wāhi, te Whakahaumaru? 

• He aha ngā kōrero a ōku hapū/iwi mō te raupatu, mō te 
whakanōhia whenua e te Pākehā? 

• He aha hei mahi māku ki te whakahaumaru i te whenua o ōku 
hapū/iwi? 

• He aha hei mahi māku kia horapa ai ngā kōrero mō te whenua o 
ōku hapū/iwi? 

• Kua pāngia ōku whakaaro mō te whenua e ēnei akoranga?

Raupatu (ā-Ao)
Whakatauritehia, whakatairitehia ngā raruraru raupatu i Aotearoa nei, 
ki ngā raruraru pērā rā kei whenua kē, ka āta tirohia te pānga ki te iwi 
taketake o reira, o konei hoki.  

Tohunga Toi: Taika Waititi
He ringa rehe auaha a Taika Waititi; nāna anō ia i ako ki te peita, ki te tā; e 
ai ki a ia, he 'ringa toi rāwaho' ia.

Wetewetehia ngā tauākī e whai ake nei, i tuhia ai hei whakaahua i a Waititi: 
• He ringa toi rāwaho 
• He ringa rehe auaha
• He mātanga ‘kiriata manahau’
• He kaupapa auaha e tukuna ai kia kitea te pāmamae o te kaikiri, 

o te whakatoihara, i runga i te kōrero atamai, i te pukuhohe.   
Mā reira e māmā ai, e ngahau te mātakitaki

Pātai:
• He aha te tikanga o ēnei tauākī?
• He aha te hāngaitanga o ēnei tauākī ki ngā kiriata roa, ki ngā 

kiriata poto, ki ngā tānga me ngā peita i hangaia ai e Waititi?
• He tauira anō o te mahi auaha a Waititi e ōrite ana ki ēnei tauira?
• He aha te 'pūhohe'?  

I te wāhanga e whai ake nei, whakamahia ā Waititi tauira o Dirty Money:
• I roto i a Dirty Money ka pēhea te whakamahi a Waititi i te pūhohe 

ki te whakawhiti whakaaro ki te kaimātakitaki?
• Whakamāramahia tā Waititi whakatakoto i ngā kaupapa tōrangapū 

tauaro mā te ata, mā te kupu, mā te whakaahua o te Karauna me 
te tangata Māori (hei tauira ko ngā poropiti), hei kawe i te pūhohe, 
te atamai me te pukuhohe?

Wetewetehia ngā ata me ngā kupu e whakamahia ana i roto i tā Waititi 
Dirty Money: 

• Ko wai mā ngā tāngata e tohua ana i runga i ēnei pepa moni?
• He kanohi e whakaatu ana i te aha?
• Ki tōu whakaaro, he aha i whirihia ai ēnei tāngata e Waititi?
• He aha te kaupapa matua i roto i tēnei mahi toi a Waititi?
• He pēhea ō whakaaro ki tāna mahi toi?

Tohunga Toi: Banksy
Whakamāramahia, tātarihia, aromatawaihia te takune o te mahi toi. Tirohia 
ngā mahi toi a Waititi rāua ko Banksy hei whakataurite, hei whakatairite i 
te takune ki te whakamahi auaha i te pūhohe hei kawe i te kōrerohanga 
ahurea. 

• Ko tā Taika Waititi Dirty Money
• Ko tā Bansky Fake Note

Kei te pai hoki te whakataurite i aua mahi ki te English Intimidation, he 
mātātuhi tā i hangaia ai i te tau 1819 mō te tārore hei ngawhi i te hunga, 
tāne mai, wahine mai, nāna i hanga te moni parau. 

Dirty Money ki te Fake Note ki te English Intimidation
• He aha te kaupapa o te moni pepa/mahi toi a tēnā ringa toi,  

a tēnā ringa toi?
• He aha ngā kōrero atamai, pukuhohe hoki, e puta  

mai ai i ngā mahi toi?
• Kua tutuki te takune o te kaupapa?
• He aha te momo ata i whakamahia ai hei kawe ā-ataata ngā 

kaupapa?
• He pēhea ō whakaaro ki ēnei mahi toi? 
• He pānga ō ēnei mahi ki ō wheako ake?

He Mahi Tā: Whakamahia te Tā hei wetewete i te Ata Whaiaro
Ko tā tēnei mahi he whakatenatena i te whakaaro hōhonu, i te tātari. Me 
whakamahi te ākonga i tāna rangahau hei tautoko i tāna mahi pūhohe ake, 
hei urupare ki tōna mōhiotanga ki te raupatu, ki te rangatiratanga,  
ki te mana.

Whakamahia te Wheel of Power/Privilege nā Sylvia Duckworth hei āwhina 
i te ākonga ki te whai māramatanga mō te whakaaro aromatawai, ki te 
wero i te kōrero pāpori, i te kōrero ahurea, e pā ana ki te raupatu.

https://www.aucklandartgallery.com/explore-art-and-ideas/artwork/31298/dirty-money-series
https://www.theguardian.com/artanddesign/2019/feb/01/banksy-donates-fake-bank-note-artwork-to-the-british-museum
https://www.britishmuseum.org/collection/object/P_1978-U-955
https://www.thisishowyoucan.com/post/__wheel_of_power_and_privilege

Ngā Toi Tohunga Comparison: Ngaahina Hohaia
He ringa toi Māori a Ngaahina Hohaia; ko tā āna mahi toi kaupapa 
tōrangapū he tūhura i te koroniaratanga me te tuki ahurea i Aotearoa. Ko 
ngā mahi auaha a Hohaia he tārai, he whakaari, he ata nuku. Takea ai āna 
mahi i tōna whakapapa Te Āti Awa, Ngāti Moeahu, Ngāti Haupoto; kitea ai 
ngā kōrero mō ngā nekehanga, ngā muremurenga, te hītori, o Parihaka.

Ko tā Ngaahina Hohaia Paopao ki tua o rangi, 2009 he hanganga 
rawatoi tini e whakaatu ai i te poi, i te waiata, i te hopu whakaahua, 
hei whakaatu i te ātete mārie ki te koroniaratanga i te wā o te raupatu 
whenua i Parihaka. Kei te miramirahia ētahi wāhanga o te mahi e te aho: 
ka tukuatangia ngā whakaahua ki te pokapū, kua hangaia ngā poi ki ngā 
paraikete wūru kua hangarewatia, he tāniko raukura hei whakaniko, ko 
te ara puoro nā te pāpā o te ringa toi a Te Miringa Hohaia, he taki kakapa 
manawa; he kohinga kaiora te katoa.   

‘Ko tā tēnei hanganga he whakatere i ngā nekehanga, i ngā 
muremurenga, i te hītori, o Parihaka. I te whakatūnga o Parihaka, ka 
whakahaumanutia te poi hei hōrapa i te kaupapa ātete mārie me te pono 
a Te Whiti rāua ko Tohu. Ka pāhuatia a Parihaka e ngā hōia whai pū i 
Parihaka i te 5 o Noema, 1881, ko ngā rārangi tamariki e waiata ana, e 
mahi poi ana, te kitea.’

Wetewetehia ngā tauākī e whai ake nei hei whakaahua i te mahi a te 
ringa toi:

• Ngā Tūkinotanga i Parihaka
• Poi manu

Pātai:
• Kua whakamahia ēhea tikanga, ēhea āhua-ā-mahi, hei 

whakapaheko i te kaimātakitaki ki te kaupapa o tēnei mahi toi?
• Kua whakamahia tēhea momo ata ki te tūhono atu ki te kōrero  

mō Parihaka?
• Ka pēhea te tūhono i te ara puoro ki te kōrero o tēnei mahi toi?

Paopao ki tua o rangi:
• Ko ēhea ngā kōrero mō te koroniaratanga kua whakapuakina e 

Hohaia i roto i te mahi toi Paopao ki tua o rangi?
• Kua whakamahia pēheatia e Hohaia te oro me te aho hei 

whakapaheko i te kaimātakitaki ki te mahi toi nei? 
• He aha ō kare ā-roto e pā ana ki te Paopao ki tua o rangi? 
• He pānga ō tēnei mahi ki ō wheako ake?

He whakataurite i ngā whakaaro me te kaupapa?
• Kei te whakapuaki whakaaro a Waititi rāua ko Hohaia mō te 

koroniaratanga me te tukituki ahurea. He aha ngā rerekētanga o 
te aronga o tēnā ringa toi, o tēnā ringa toi?

• Ki tōu whakaaro, ko tēhea te mea kaha ake hei whakatutū 
puehu? Ko tā Hohaia? Ko tā Waititi? He aha ai?

Kaupapa whaiaro
Ko tā te ākonga he hanga i te mahi toi hei urupare ki tāna rangahau e 
tāpiri nei ki āna huahua tuatahi. 

Moni pepa hou:
Ko tā te ākonga he hoahoa i tāna ake moni pepa rānei, kāri pēke rānei, 
taupānga miri kawe, rānei. 

Mā te ākonga e: 
• Whakaaro, e hanga tētahi mahi toi ataata pūhohe e huritao ai i te 

kaupapa raupatu
• Whakauru i ngā kupu hāngai
• Whakawhanake i te ata pūhohe tika kia tāngia ki runga i te tānga 

tātauira moni pepa; ka whakamahia ngā tikanga rawatoi mākū, 
maroke hoki.

He tuhipoka hoahoa matihiko
Mā te ākonga e whakawhanake āna tānga ki te raupapatanga matihiko 
he pepa moni rānei, he kāri pēke rānei, he taupānga miri kawe rānei, i 
runga i tētahi huarahi hoahoa auaha (hei tauira Adobe Photoshop).

Ka haere te ākonga ki ngā whenua hāngai o tōna rohe, ka hopu 
whakaahua ai. He pai ngā wāhi raupatu pērā i Ihumātao, i Ōpihi, i 
Whanaungakore, i Rangiriri.

Ka whakamahia aua whakaahua matihiko ki te mahere, ki te 
whakawhanake i te pepa moni rānei, i te kāri pēke rānei, i te taupānga 
miri kawe rānei, hei whakaatu i te raupatu i whirihia ai e ia. 

(Kei konei tētahi akoranga Photoshop pai e whakaatu ana me pēhea te 
hanga i te rauangi pepa moni.)

He mahi toronga mō te peita matihiko, mō te rawatoi hanumi, mō te 
mahi mātātuhi
Mā te ākonga e whakapakari ake āna tānga tuatahi, ka mutu, he mahi 
toi matihiko pūhohe te pepa moni rānei, te kāri pēke rānei, te taupānga 
miri kawe rānei.  Kei te pai kia whakamahia ngā tikanga, ngā hātepe, ngā 
rawa, ngā āhua-ā-mahi, ngā hangarau a tēnā ringa toi, a tēnā ringa toi; i 
tūhuratia e ia i roto i tāna rangahau ki te hanga mahi toi.

Ko ētahi hua Hoahoa pea he: 
• Tānga me he peita matihiko
• Ata nukunuku e whakamahi ana i te whakaahua me te oro
• Pānui whakaahua whakanewha
• Kiriata poto, he ata nukunuku
• Toi whakaari
• Hanganga tārai

https://www.youtube.com/watch?v=GLRDCn5UMOo

Ngā Rauemi
Resources:

He whai māramatanga mō te raupatu/te hītori o Ngā Pakanga Whenua o 
Aotearoa:

‘Legacy of raupatu persists despite settlements’, WaateaNews.com

‘Treaty of Waitangi: What was lost’, Stuff.co.nz

‘Raupatu: Land confiscations explained’, Re: News/YouTube

‘The NZ Wars Collection’, RNZ

‘The Aotearoa History Show’, RNZ

‘NZ Wars: Stories of Tainui’, RNZ/YouTube

‘The invasion of Parihaka and why it needs to be remembered’,  

The Spinoff/YouTube

Te Toi Whakaari me ngā toi ataata:

‘Five Māori Painters: Robin Kahukiwa’, Auckland Art Gallery Toi o Tāmaki/ 

YouTube

‘The Art and Money Project: Exploring the Nexus of Creativity and 

Capitalism’, Max Haiven

Te mahi haka e hāngai ana ki te raupatu:

‘2019 Te Matatini, Te Iti Kahurangi’, Māori Television (play from 5 mins)

‘Te Iti Kahurangi makes bold political statement with performance’,  

Te Ao Māori News

‘HAKA AT HOME Episode 1 – Te Iti Kahurangi’, HAKA LIFE, Facebook

‘Te Pou o Mangatāwhiri – Whakaeke 2019’, Doug Petley/YouTube

He puoro nō Aotearoa e hāngai ana ki ngā Pakanga o Aotearoa:

‘Kai Tangata’ by Alien Weaponry, Napalm Records/YouTube

‘Rua Kenana’ by Tuhoe, ChildOvDaMist2/YouTube

Te kaikiri - i Aotearoa, i te ao whānui:

‘Three rangatahi sit down to talk about the Treaty of Waitangi’, Re: News, 

YouTube

‘Land of the Long White Cloud’ (Pākehā Paralysis series), RNZ, YouTube

‘Giving Nothing To Racism’, NZ Human Rights Commission, YouTube

‘Akala perfectly explains the structural racism that still exists today in 

Britain’, alterglobalization, YouTube

‘Owen Jones meets Akala | “The black-on-black violence narrative is rooted 

in empire”’, The Guardian, YouTube

‘Taika Waititi: The Art of Happy Cinema’, Robbie Delany, Craccum

https://waateanews.com/2018/12/02/legacy-of-raupatu-persists-despite-settlements/
https://www.stuff.co.nz/national/104100739/treaty-of-waitangi-what-was-lost
https://www.youtube.com/watch?v=uZ3VR_9a-NU
https://www.rnz.co.nz/nzwars
https://www.rnz.co.nz/programmes/the-aotearoa-history-show
https://www.youtube.com/watch?v=lgZT0_8Hpw0&ab_channel=RNZ
https://www.youtube.com/watch?v=u-FsfNCaNYM&ab_channel=TheSpinoff
https://www.youtube.com/watch?v=aOdSpSi-YBs&ab_channel=AucklandArtGalleryToioT%C4%81maki
https://maxhaiven.wordpress.com/2013/06/04/the-art-and-money-project-exploring-the-nexus-of-creativity-and-capitalism/
https://maxhaiven.wordpress.com/2013/06/04/the-art-and-money-project-exploring-the-nexus-of-creativity-and-capitalism/
https://www.maoritelevision.com/haka/te-matatini-2019/groups/te-iti-kahurangi/242443#video-player
https://www.teaomaori.news/te-iti-kahurangi-makes-bold-political-statement-performance
https://www.facebook.com/hakaislife/videos/516410325859217/
https://www.youtube.com/watch?v=WxMU-0R7fZU
https://www.youtube.com/watch?v=5kwIkF6LFDc&ab_channel=NapalmRecords
https://www.youtube.com/watch?v=Jji3mPSWoew&ab_channel=ChildOvDaMist2
https://www.youtube.com/watch?v=Q2kiWMSkr5s&ab_channel=Re%3ANews
https://www.youtube.com/watch?v=G-cAK3YwDUY&ab_channel=RNZ
https://www.youtube.com/watch?v=g9n_UPyVR5s&ab_channel=NZHumanRightsCommission
https://www.youtube.com/watch?v=611Fu5HU8Kc&ab_channel=AlterGlobalization
https://www.youtube.com/watch?v=611Fu5HU8Kc&ab_channel=AlterGlobalization
https://www.youtube.com/watch?v=soim1n4nFaQ&ab_channel=TheGuardian
https://www.youtube.com/watch?v=soim1n4nFaQ&ab_channel=TheGuardian
http://www.craccum.co.nz/?p=4825

Ngā Rauemi:
Resources:

‘Taika Waititi and Ricky Gervais' short film about cosmetic testing on 

animals will leave you in tears’, New Zealand Herald

‘Taika Waititi’, Auckland Art Gallery Toi o Tāmaki

‘Dirty Money Series’, Auckland Art Gallery Toi o Tāmaki

‘The Bill’, Wikipedia

‘Te Rauparaha’, Ngāti Toa Rangatira

‘Te Kooti – Ringatū’, Judith Binney, Te Ara: The Encyclopedia of New 

Zealand

‘Te Kooti: Biography’, New Zealand History

‘Te Kooti’s War – Clashes of faith’, New Zealand History

‘Te Wepu’, Te Ara: The Encyclopedia of New Zealand

‘The Aotearoa History Show’ (Ep. 6: ‘New Zealand Wars [Part 2]’), RNZ

‘Banksy fake banknote artwork joins British Museum collection’, Esther 

Addley, The Guardian

‘English Intimidation’ political banknote, The British Museum

Ētahi atu ringa toi nō tāwāhi e whakamahi ai i te pepa moni:

‘Legal Tender’, Emily E. Erb

‘The Value of Silk | Emily Erb | TEDxRVA’, TEDx Talks, YouTube

‘The Art and Money Project: Exploring the Nexus of Creativity and 

Capitalism’, Max Haiven

‘Ngaahina Hohaia’, Auckland Art Gallery Toi o Tāmaki

‘Ngaahina Hohaia on Totes Maori’ (Ep. 22), Totes Māori, YouTube

‘Māori Moving Image – An Open Archive – a touring exhibition from The 

Dowse Art Museum’, Kirsty Dunn, Artbeat

‘Paopao ki tua o rangi’ (short video excerpt), The Good Timeline, Facebook

He tauira ākonga:  

‘Only surviving Maungatautari Bank cheque issued, 17 March 1905’,  

New Zealand History

‘Te Peeke o Aotearoa banknote’, Kerryn Pollock, Te Ara

‘Ko Te Peeke o Aotearoa’, Wikipedia Commons

‘A history of money’, Matthew Hutching, Newshub

‘“Gutted” participant lodges complaint after fake money event’, RNZ

‘The amount allocated to Treaty of Waitangi settlements is tiny, compared 

with other Government spending’, Andy Fyers, Stuff.co.nz 

‘Unrest’, Shepard Fairey, Obey Giant

‘Paint It Black’, Shepard Fairey, Obey Giant

‘My Florist Is a Dick’, Shepard Fairey, Obey Giant

https://www.nzherald.co.nz/entertainment/taika-waititi-and-ricky-gervais-short-film-about-cosmetic-testing-on-animals-will-leave-you-in-tears/DWQGOCO7ESZITFPT7VBEOYIDNA/
https://www.nzherald.co.nz/entertainment/taika-waititi-and-ricky-gervais-short-film-about-cosmetic-testing-on-animals-will-leave-you-in-tears/DWQGOCO7ESZITFPT7VBEOYIDNA/
https://www.aucklandartgallery.com/explore-art-and-ideas/artist/12010/taika-waititi
https://www.aucklandartgallery.com/explore-art-and-ideas/artwork/31298/dirty-money-series
https://en.wikipedia.org/wiki/The_Bill
http://www.ngatitoa.iwi.nz/runanga/treaty-information/te-rauparaha
https://teara.govt.nz/en/maori-prophetic-movements-nga-poropiti/page-3
https://nzhistory.govt.nz/people/te-kooti-arikirangi-te-turuki
https://nzhistory.govt.nz/war/te-kootis-war/clashes-of-faith
https://teara.govt.nz/en/artwork/27720/te-wepu
https://www.rnz.co.nz/programmes/the-aotearoa-history-show/story/2018718178/6-new-zealand-wars-part-2
https://www.theguardian.com/artanddesign/2019/feb/01/banksy-donates-fake-bank-note-artwork-to-the-british-museum
https://www.britishmuseum.org/collection/object/P_1978-U-955
http://www.emilyerb.com/legal-tender
https://www.youtube.com/watch?v=Ug-ufyq2jlo
https://maxhaiven.wordpress.com/2013/06/04/the-art-and-money-project-exploring-the-nexus-of-creativity-and-capitalism/
https://maxhaiven.wordpress.com/2013/06/04/the-art-and-money-project-exploring-the-nexus-of-creativity-and-capitalism/
https://www.aucklandartgallery.com/explore-art-and-ideas/artist/12009/ngaahina-hohaia
https://www.youtube.com/watch?v=UszTV2rDVoE&ab_channel=TotesM%C4%81ori
https://artbeat.org.nz/Reviews/Reviews/M%25C4%2581ori%2520Moving%2520Image-%2520An%2520Open%2520Archive%2520-%2520a%2520touring%2520exhibition%2520from%2520The%2520Dowse%2520Art%2520Museum
https://artbeat.org.nz/Reviews/Reviews/M%25C4%2581ori%2520Moving%2520Image-%2520An%2520Open%2520Archive%2520-%2520a%2520touring%2520exhibition%2520from%2520The%2520Dowse%2520Art%2520Museum
http://‘Paopao ki tua o rangi’ (short video excerpt)
https://nzhistory.govt.nz/the-maungatautari-whare-uta-maori-bank-opens-for-business
https://teara.govt.nz/en/object/36385/te-peeke-o-aotearoa-banknote
https://teara.govt.nz/en/object/36385/te-peeke-o-aotearoa-banknote
https://www.newshub.co.nz/home/new-zealand/2016/04/a-history-of-nz-money.html
https://www.rnz.co.nz/news/national/432287/gutted-participant-lodges-complaint-after-fake-money-event
https://www.stuff.co.nz/national/104205997/the-amount-allocated-to-treaty-settlements-is-tiny-compared-with-other-government-spending
https://www.stuff.co.nz/national/104205997/the-amount-allocated-to-treaty-settlements-is-tiny-compared-with-other-government-spending
https://obeygiant.com/unrest/
https://obeygiant.com/fine-art/paint-it-black/?tax=1&tax_name=medium_art_category&term_id=33
https://obeygiant.com/fine-art/my-florist-is-a-dick-5/?tax=1&tax_name=medium_art_category&term_id=33

Poukapa Aromatawai Taumata Marautanga: 6–8 Ngā Whāinga Paetae: CI, DI, UC, PK

Taunaki Ako: Tūāpapa Matatau Ringarehe

Whakawhiti kōrero, kimi 
tikanga

Kua tīmata te ākonga 
ki te whakataurite, ki te 
whakatairite i ngā huarahi 
huhua e whakamahia ai i 
roto i ngā hātepe mahi toi, 
hei kawe i ngā kōrero mō 
ētahi mea, mō ētahi ata.

Kei te mōhio te ākonga ki te 
whakawhiti whakaaro mō 
ngā hātepe mahi toi; kei te 
mōhio ia ki te whakamahi i te 
ataata whai tohu, i te mea, i 
te whakaahua.

Kei te mōhio te ākonga ki 
te whakaputa i te mahi toi 
hou tonu e kawe nei i ngā 
ariā whaitake, i ngā hātepe 
mahi toi e whakamahi ai i te 
ataara whai tohu, i ngā mea, 
i te whakaahua.

Whakawhanake ariā Kua tāraihia e te ākonga ngā 
ariā hei urupare ki ngā take 
maha, tae atu ki te āta titiro 
ki ngā tikanga kua roa e ū 
ana ki te mahi toi.

Kua tāraihia, kua 
whakapaitia e te ākonga ngā 
ariā hei urupare ki ngā take 
maha, tae atu ki te āta titiro 
ki ngā tikanga kua roa e ū 
ana ki te mahi toi.

Kua tāraihia, kua 
whakapaitia e te ākonga ngā 
ariā hou tonu hei urupare ki 
ngā take maha, tae atu ki te 
āta titiro ki ngā tikanga kua 
roa e ū ana ki te mahi toi.

Whai māramatanga ki te toi 
ataata me tōna horopaki

Kei te tautohu te ākonga 
i ngā āhuatanga e hāngai 
ana ki te horopaki, ā, kua 
tīmata ia ki te tātari i te 
whanaungatanga i waenga 
i te whakaputa mahi toi, me 
te horopaki, me ōna pānga 
huhua.

Kei te tātari te ākonga i 
ngā āhuatanga e hāngai 
ana ki te horopaki, ā, kua 
tīmata ia ki te tātari i te 
whanaungatanga i waenga 
i te whakaputa mahi toi, me 
te horopaki, me ōna pānga 
huhua.

Kei te tātari te ākonga, kei te 
urupare ia i ngā āhuatanga e 
hāngai ana ki te horopaki, ā, 
kua tīmata ia ki te tātari i te 
whanaungatanga i waenga 
i te whakaputa mahi toi, me 
te horopaki, me ōna pānga 
huhua; ka whakaaturia te 
hononga ki te mahi a te 
ākonga mō Raupatu.

He Whakawhanake i te 
Mātauranga Ā-Ringa

Kei te pakari haere te 
whakamahi a te ākonga 
i ngā tikanga tā, tikanga 
matihiko hoki e tika ana.

Kua pakari te whakamahi a 
te ākonga i te whānuitanga 
o ngā tikanga tā, o ngā 
tikanga matihiko.

Kua tino pakari te 
whakamahi a te ākonga i 
ngā tikanga tā, i ngā tikanga 
matihiko e tika ana.

Arotake
Ka pēhea te arotake i te wāhanga nei. Mā te ākonga e arotake? Mā te kaiako?


